
PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA  : YB PUAN TERESA KOK SUH SIM 

     [ SEPUTEH ]  

 

TARIKH  : 24 OKTOBER 2023 (SELASA) 

 

 

SOALAN 

 

PUAN TERESA KOK SUH SIM [ SEPUTEH ] minta PERDANA MENTERI 

menyatakan jumlah kos dan perbelanjaan yang dijimatkan oleh Kerajaan 

Persekutuan melalui pembubaran Kementerian Wilayah Persekutuan. 

Apakah masalah yang dihadapi oleh Kerajaan selepas Kementerian 

Wilayah Persekutuan dibatalkan. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, pembubaran Kementerian 

Wilayah Persekutuan disusuli dengan pewujudan Jabatan Wilayah 

Persekutuan telah memberi penjimatan kepada Kerajaan Persekutuan 

melalui pengurangan komitmen bayaran emolumen sebanyak 

RM2,358,912.61 juta setahun. 

 

2. Kerajaan tidak menghadapi sebarang masalah operasi kesan 

daripada perubahan status Kementerian kepada Jabatan memandangkan 

Kerajaan telah meletakkan fungsi dan tanggungjawab menjaga 

kepentingan pembangunan dan kesejahteraan Wilayah Persekutuan di 

bawah YAB Perdana Menteri melalui Perintah Menteri-Menteri 

Persekutuan 2023 P.U(A) 27/2023 yang telah diwartakan pada 20 Januari 

2023. Pengurusan Wilayah Persekutuan khususnya daripada aspek 

perancangan, penyelarasan, pemantauan dan penetapan dasar, program 

dan aktiviti diteruskan oleh Jabatan Wilayah Persekutuan yang diletakkan 

sebagai sebuah agensi di bawah Jabatan Perdana Menteri. 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA  : YB DATO' INDERA DR. SUHAILI BIN ABDUL 

RAHMAN [ LABUAN ] 
 

TARIKH  : 30 OKTOBER 2023 (ISNIN) 

 

 

SOALAN 

 

DATO' INDERA DR. SUHAILI BIN ABDUL RAHMAN [ LABUAN ] minta 

PERDANA MENTERI menyatakan pelan komprehensif Kerajaan 

khususnya dalam merangsang penjanaan semula ekonomi di Labuan 

sebagai kawasan pertumbuhan ekonomi wilayah Borneo khususnya 

dalam menangani masalah yang dihadapi oleh masyarakat dan komuniti 

peniaga setempat. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, pelan komprehensif 

Kerajaan terhadap penjanaan ekonomi Wilayah Persekutuan (WP) Labuan 

sedang dilaksanakan berasaskan Blueprint Pembangunan Labuan 

2030.  

 

2. Antara misi utama Blueprint ini adalah adalah mempelbagaikan 

kegiatan ekonomi di Labuan supaya tidak hanya bergantung kepada 

sektor kewangan serta industri berkaitan minyak dan gas. Penumpuan 

sektor pelancongan diberi keutamaan kerana kelebihan Pulau Labuan 

sebagai pulau bebas cukai serta memiliki aset pelancongan yang 

berpotensi dalam meningkatkan ekonomi golongan sasaran terutamanya 

masyarakat setempat.  

 

3. Seiring dengan Blueprint tersebut, beberapa inisiatif telah 

dirancang sebagai program berterusan oleh kerajaan antaranya seperti 

berikut: 

 

i. Program Peningkatan Pendapatan untuk peniaga kecil; 

ii. Program Pembasmian Kemiskinan melalui ekonomi digital dan 

peningkatan kemahiran modal insan; dan 

iii. Penyediaan prasarana aktiviti ekonomi di lokasi yang lebih 

strategik dan menarik. 

 

4. Selain itu, selaras dengan Pelan Strategik Perbadanan Labuan 

2022 - 2026 melalui Teras 5 iaitu menyediakan persekitaran yang kondusif 

dan infrastruktur yang mampan untuk pertumbuhan ekonomi yang berdaya 

saing, beberapa tindakan telah diambil seperti berikut: 

 

i. Memperkasa Majlis Perwakilan Penduduk dalam program 

komuniti; 

ii. Meningkatkan produk pelancongan bertaraf antarabangsa; dan 

iii. Merangsang kemasukan pelaburan melalui teras ekonomi 

utama iaitu minyak dan gas, kewangan antarabangsa, 

pelancongan, pendidikan dan berkaitan aktiviti bebas cukai. 

 

5. Dalam merancang pembangunan yang memfokuskan kepada 

pemulihan ekonomi jangka panjang dengan lebih komprehensif, Kerajaan 

turut menyediakan Kajian Rancangan Tempatan Labuan 2040 yang telah 

menggariskan teras pembangunan melibatkan pemerkasaan ekonomi, 

kesejahteraan masyarakat serta prasarana menyeluruh.  

 

6. Untuk memanfaatkan lokasi Labuan yang strategik dan terangkum 

di dalam kawasan pertumbuhan ekonomi Brunei Indonesia Malaysia 

Philippines East ASEAN Growth Area (BIMP-EAGA), Perbadanan Labuan 

telah mengambil langkah proaktif dengan menyertai pelbagai program 

BIMP-EAGA. Sebagai contoh, yang terkini, Perbadanan Labuan telah 

mengambil bahagian dalam pelaksanaan Inisiatif Bandar Hijau 

BIMPEAGA dan Labuan telah dipilih sebagai lokasi bagi kajian rintis 

inisiatif ini. Inisiatif ini dijangka akan mencipta sumber pendapatan baru 

dalam sektor Pelancongan Eko Berasaskan Komuniti. 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA  : YB TUAN ONN BIN ABU BAKAR  

[ BATU PAHAT ]  

 

TARIKH  : 30 OKTOBER 2023 (ISNIN) 

 

 

SOALAN 

 

TUAN ONN BIN ABU BAKAR [BATU PAHAT] minta PERDANA 

MENTERI menyatakan adakah DBKL bercadang untuk membina sebuah 

pasar penjaja berpusat yang melambangkan masyarakat majmuk 

berteraskan kebudayaan nasional di Bandaraya Kuala Lumpur dan 

mampu menarik lebih ramai pelancong.  

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, Dewan Bandaraya Kuala 

Lumpur (DBKL) pada masa ini menguruskan sebanyak 184 buah pasar 

yang terdiri daripada tiga (3) kategori iaitu Pasar Berbangunan, Pasar 

Terbuka dan Pasar Malam. Selain itu, DBKL turut menguruskan 68 Pusat 

Penjaja di sekitar Kuala Lumpur. 

 

2. Pasar dan Pusat Penjaja ini menempatkan peniaga yang terdiri 

daripada pelbagai kaum yang menjalankan pelbagai jenis perniagaan. 

Antara lokasi yang sering menjadi tumpuan pelancong adalah di Pasar 

Malam Jalan Tuanku Abdul Rahman (Jalan TAR), Penjaja Jalan Petaling 

(Petaling Street) dan Penjaja Jalan Alor.  

 

3. Dalam usaha ke arah menjadikan Pasar dan Pusat Penjaja sebagai 

salah satu lokasi tarikan pelancong di ibu kota, Kerajaan yang prihatin 

sedang giat melaksanakan penambahbaikan dengan pelaksanaan Projek 

Pengindahan dan Naik taraf Pasar dan Pusat Penjaja yang melibatkan 33 

buah Pasar dan Pusat Penjaja untuk memberi nafas baharu serta 

meningkatkan taraf kehidupan golongan peniaga kecil yang terdiri 

daripada pelbagai kaum. 

 

4. Fokus utama projek ini adalah untuk menjadikan Pasar dan Pusat 

Penjaja DBKL lebih kondusif dan berdaya saing kepada para peniaga dan 

pengunjung. Pelaksanaan naik taraf Pasar dan Pusat Penjaja tersebut 

dilaksanakan secara berfasa mulai tahun 2023 hingga 2024. Terkini, YAB 

Perdana Menteri telah menyempurnakan Majlis Pelancaran Program 

Lestari Niaga @ Kuala Lumpur D’Medan Selera Madani Kompleks Tun 

Sambanthan, Brickfields bagi tujuan naik taraf kemudahan sedia ada. 

5. Usaha yang berterusan ini membuktikan konsep Malaysia MADANI 

sememangnya rahmat buat semua penjaja yang terdiri daripada pelbagai 

kaum di seluruh Wilayah Persekutuan. Oleh yang demikian, buat masa ini 

tiada keperluan untuk membina pasar penjaja berpusat baharu 

sepertimana yang dicadangkan oleh Ahli Yang Berhormat. 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA  : YB TUAN FONG KUI LUN 

     [ BUKIT BINTANG ]  

 

TARIKH  : 30 OKTOBER 2023 (ISNIN) 

 

 

SOALAN 

 

TUAN FONG KUI LUN [ BUKIT BINTANG ] minta PERDANA MENTERI 

menyatakan jumlah permohonan perancang DBKL yang dilulus, dipinda 

dan ditolak sehingga 30 September 2023 dan sejauh mana bantahan 

awam telah dipertimbangkan bagi sesuatu permohonan kelulusan 

perancang. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, dari 1 Januari 2023 

sehingga  30 September 2023, Urus Setia Pusat Setempat (OSC) Dewan 

Bandaraya Kuala Lumpur (DBKL) telah menerima sebanyak 3,870 

permohonan bagi mendapatkan kelulusan permit pembinaan. Daripada 

jumlah tersebut, 994 permohonan Kebenaran Perancangan, 2,612 

permohonan kelulusan Pelan Bangunan dan 264 permohonan Pelan 

Kejuruteraan. 

 

2. Perincian status 994 permohonan Kebenaran Perancangan yang 

diterima adalah seperti berikut : 

 

Status Permohonan Jumlah 

Diluluskan 100 permohonan 

Kelulusan Bersyarat 598 permohonan 

Ditolak 93 Permohonan 

Tangguh 1 Permohonan 

Dibatalkan Oleh Pemohon Sendiri 13 Permohonan 

Dalam Proses Pertimbangan 189 Permohonan 

 

3. Kesemua pertimbangan dan kelulusan Kebenaran Perancangan ini 

adalah berasaskan kepada Pelan Bandar Raya Kuala Lumpur 2020 

(PBRKL 2020) khususnya dari aspek zon guna tanah serta intensiti 

pembangunan yang dibenarkan iaitu kepadatan penduduk mahupun 

nisbah plot. Selain itu kelulusan ini juga adalah tertakluk kepada 

pematuhan kehendak-kehendak teknikal perancangan serta garis 

panduan perancangan dan pembangunan yang berkaitan.   

 

4. Sekiranya terdapat sebarang perubahan atau perbezaan kepada 

zon guna tanah dan intensiti pembangunan yang tidak termaktub di dalam 

PBRKL 2020 tetapi selari dengan dasar kerajaan, pemaju akan dikenakan 

syarat untuk mendapatkan pandangan penduduk sekitar mengikut 

perlaksanaan Kaedah-kaedah Rancangan (Pembangunan), 1970, 

(Kaedah 7) iaitu  Notis Pelawaan  Pandangan  Awam. Bagi mendapatkan 

pandangan atau bantahan awam ini, hebahan notis akan dilakukan melalui 

surat khabar tempatan, pemasangan papan notis pemberitahuan di tapak 

cadangan dan juga paparan notis dalam laman web rasmi DBKL (mengikut 

Manual Notis Pelawaan Pandangan Awam). 

 

5. Sekiranya terdapat sebarang pandangan mahupun bantahan 

awam semasa dalam tempoh pelaksanaan pelawaan pandangan awam, 

maka ia akan diambil kira di dalam proses pertimbangan serta penilaian ke 

atas cadangan pembangunan tersebut. Sebarang pandangan atau 

bantahan yang dikemukakan dan mempunyai merit ke atasnya maka 

cadangan pembangunan tersebut akan dinilai semula. Penilaian ini akan 

mengambil kira aspek perundangan dan teknikal perancangan khususnya 

berkaitan infrastruktur, utiliti dan kemudahan-kemudahan bagi tapak 

cadangan dan sekitarnya. 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA  : YB PUAN TERESA KOK SUH SIM 

     [ SEPUTEH ]  

 

TARIKH  : 8 NOVEMBER 2023 (RABU) 

 

 

SOALAN 

 

PUAN TERESA KOK SUH SIM [ SEPUTEH ] minta PERDANA MENTERI 

menyatakan status cadangan Pembangunan Semula Rumah Pangsa 

Taman Sri Endah di Sri Petaling memandangkan pemaju telah gagal 

mendapat persetujuan daripada 75% pemilik rumah pada tarikh tamat 1 

April 2023. Apakah Kerajaan akan menambah baik syarat-syarat 

pembangunan semula bagi perumahan lama. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1.  Untuk makluman Ahli Yang Berhormat, Kerajaan sememangnya 

mempunyai dasar-dasar spesifik Jabatan Wilayah Persekutuan khususnya 

bagi pelaksanaan pembangunan semula kawasan-kawasan perumahan 

lama termasuk kediaman flat kos rendah di Kuala Lumpur yang telah 

berusia melebihi 30 tahun. 

 

2. Salah satu dasar tersebut adalah Panduan Pelaksanaan 

Pembangunan Semula Kuala Lumpur. Di bawah panduan ini, 

pembangunan semula yang melibatkan hartanah milik individu adalah 

dilaksanakan secara usahasama di antara pemaju dan pemilik. 

Persetujuan pemilik untuk membangunkan kediaman mereka bersama 

pemaju yang dipilih merupakan antara kriteria yang amat penting bagi 

memastikan segala kepentingan pemilik hartanah yang terlibat dilindungi 

dan terpelihara. 

 

4. Merujuk kepada Projek Pembangunan Semula Rumah Pangsa Kos 

Rendah di Taman Sri Endah di Sri Petaling, pihak pemaju telah diberikan 

persetujuan secara bersyarat dalam tempoh selama satu (1) tahun 

bermula 1.4.2022 hingga 1.4.2023. Antara syarat utama yang ditetapkan 

adalah pemaju perlu mendapatkan  sekurang-kurangnya 75% persetujuan 

awal pemilik petak/unit secara bertulis. 

 

5. Sehingga tamatnya tempoh 1 tahun yang diberikan kepada pemaju 

iaitu 1.4.2023, pihak pemaju tidak dapat memenuhi syarat utama iaitu 

untuk mendapatkan sekurang-kurangnya 75% persetujuan pemilik 

petak/unit secara bertulis. Sehubungan itu, persetujuan secara bersyarat 

yang telah diberikan kepada pemaju adalah terbatal. Surat pemakluman 

pembatalan telah diberikan kepada pemaju pada 3 Julai 2023. 

6. Merujuk kepada Panduan Pelaksanaan Pembangunan Semula 

Kuala Lumpur, beberapa penambahbaikan syarat-syarat pembangunan 

semula bagi perumahan lama telah dibuat untuk memelihara dan 

melindungi kepentingan pemilik seperti yang berikut: 

  

(i) Menetapkan supaya projek pembangunan swasta yang 

melibatkan pemaju dan pemilik hartanah persendirian, kedua-

dua pihak perlu memeterai  dokumen perjanjian usahasama 

yang sah di sudut perundangan; 

 

(ii) memastikan perjanjian usahasama di antara pemaju dan 

pemilik serta pulangan usahasama yang adil kepada pemilik 

dipatuhi pemaju melalui pertimbangan jawatankuasa-

jawatankuasa pembangunan semula; dan 

 

(iii) menyelaras dan memantau proses perpindahan pemilik ke 

penempatan sementara atau rumah transit sehinggalah 

pemilik-pemilik berpindah semula ke rumah ganti seperti yang 

termaktub dalam dokumen perjanjian usahasama. 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

PERTANYAAN : LISAN 

 

       DARIPADA          : YB DATO' MUHAMMAD BAKHTIAR BIN  

WAN CHIK [ BALIK PULAU ] 

 

TARIKH  : 15 NOVEMBER 2023 (RABU) 

 

 

SOALAN 

 

DATO' MUHAMMAD BAKHTIAR BIN WAN CHIK [ BALIK PULAU ] 

minta PERDANA MENTERI menyatakan usaha-usaha Kementerian 

bagi menghadapi cabaran pembangunan berterusan di Kuala Lumpur 

memandangkan kadar pertumbuhan penduduk semakin meningkat di 

Kuala Lumpur. Pembangunan berterusan boleh menyebabkan masalah 

trafik, isu alam sekitar bandar, isu petempatan dan perumahan dan 

sebagainya. 

JAWAPAN 

 

YB RAMKARPAL SINGH A/L KARPAL SINGH 

TIMBALAN MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, perancangan dan 

pembangunan Kuala Lumpur adalah berdasarkan pelan 

pembangunannya iaitu pelan struktur dan pelan tempatan selaras 

dengan peruntukan Akta (Perancangan) Wilayah Persekutuan 

1982 (Akta 267).  

 

2. Ia menggariskan strategi dan dasar untuk pelbagai sektor serta zon 

guna tanah dan intensiti pembangunan setiap lot. Perancangan 

yang dibuat ini mengambil kira daya tampung termasuklah 

kemampuan peningkatan infrastruktur dan utiliti serta penyediaan 

keperluan kemudahan masyarakat sesuatu kawasan.  

 

3. Perancangan Kuala Lumpur juga turut mengambil kira komitmen 

global terutamanya Matlamat Pembangunan Mampan (Sustainable 

Develoment Goal atau SDG). Dalam hal ini, Yang Amat Berhormat 

Perdana Menteri beberapa hari lalu telah meluncurkan Pelan 

Struktur Kuala Lumpur 2040 iaitu PSKL 2040 bagi menggantikan 

Pelan Struktur Kuala Lumpur 2020. 
 

4. PSKL 2040 ini bertujuan menterjemah wawasan jangka panjang 

dengan visi bandar untuk semua di mana ia merupakan rangka 

tindakan komprehensif yang mengambil kira perubahan semasa 

dan masa hadapan seperti perubahan iklim, ekonomi, demografi 

gaya hidup dan infrastruktur Kuala Lumpur mendepani persaingan 

antarabangsa pada abad ke-21.  

 

5. Dari segi peningkatan trafik akibat pertumbuhan penduduk, 

pembangunanpembangunan baharu yang dicadangkan adalah 

tertakluk kepada hasil kajian impak trafik ataupun dengan izin, 

Traffic Impact Assessment (TIA). Kajian tersebut merangkumi 

antara lain, dapatan tahap perkhidmatan jalan ataupun dengan izin, 

level of service (LOS) masa kini dan unjuran trafik masa hadapan. 

Hasil daripada unjuran trafik masa hadapan, penambahbaikan 

infrastruktur akan disyorkan. Selain itu, DBKL mengadakan 

perancangan lalu lintas yang lebih menyeluruh dan bersepadu 

sebagai inisiatif penyelesaian jangka masa panjang bagi 

menangani masalah kesesakan.  

 

6. DBKL juga memberi tumpuan kepada pembangunan 

pengangkutan awam yang mesra pengguna, efisien dan mudah 

akses bagi mencapai sasaran 70 peratus penggunaan 

pengangkutan awam menjelang tahun 2040. Di antara usaha-

usaha yang telah dilaksanakan adalah seperti perkhidmatan bas 

GoKL, laluan bas, laluan basikal, laluan pejalan kaki dan akses 

maklumat laluan perkhidmatan bas semasa melalui aplikasi digital.  

 

7. Bagi menangani isu-isu berkaitan alam sekitar, tindakan 

menjadikan Kuala Lumpur sebagai bandar neutral karbon 

menjelang tahun 2050 telah pun diterjemah melalui Pelan Induk 

Masyarakat Rendah Karbon 2030 serta komitmen terhadap 

perubahan iklim melalui Pelan Tindakan Iklim 2050. Ini merangkumi 

inisiatif-inisiatif seperti penanaman pokok sebanyak sejumlah satu 

juta sebelum tahun– pada atau sebelum tahun 2025, juga 

perkhidmatan bas GoKL pada masa ini menggunakan bas-bas 

elektrik dan juga menyediakan lebih laluan basikal.  

 

8. Bagi menangani isu petempatan dan perumahan, DBKL telah 

memulakan projek perumahan yang dikenali sebagai Rumah Majlis 

ataupun dengan izin, Council Homes berkeluasan minimum 750 

kaki persegi seunit di atas tapak-tapak milik DBKL untuk disewakan 

kepada warga Kuala Lumpur yang berkelayakan pada kadar 

sewaan yang lebih rendah berbanding kadar pasaran untuk suatu 

tempoh sewaan tertentu.  

 

9. Pada tahun 2022, Council Homes di Sungai Udang, Segambut, 

Kuala Lumpur telah setiap dibina dengan menelan jumlah atau 

belanja sebanyak RM348.5 juta. Council Homes ini menawarkan 

1,251 unit kediaman untuk disewa pada jumlah penyewaan 

sebanyak RM850 sebulan. 

10. Selain itu, terdapat tiga lagi projek Council Homes yang sedang 

dibina iaitu di Jalan Selimang, Bandar Tun Razak sebanyak 702 

unit, Bandar Baru Sentul sebanyak 168 8 DR.15.11.2023 unit dan 

Taman Desa Seputeh sebanyak 1,175 unit. Sewa untuk Council 

Homes yang tersebut, selain daripada di Sungai Udang, pada masa 

ini masih belum ditentukan.  

 

11. Selain itu, dalam hal ini, Yang Amat Berhormat Perdana Menteri 

pada pertengahan tahun ini telah turut mengumumkan konsep 

Kejiranan Madani di ibu negara bagi membantu dalam penempatan 

kumpulan berpendapatan pertengahan M40, B40 dan rentan 

miskin di Kuala Lumpur.  

 

12. Tuan Yang di-Pertua, kesemua inisiatif ini mencerminkan komitmen 

dan keprihatinan Kerajaan Perpaduan di bawah kepimpinan Yang 

Amat Berhormat Perdana Menteri untuk memastikan 

pembangunan di Kuala Lumpur dilaksanakan secara mampan dan 

segala cabaran yang dihadapi ditangani secara efektif dan holistik.  

 

Terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB DATUK SERI PANGLIMA HAJI MOHD  

SHAFIE BIN HAJI APDAL [ SEMPORNA ] 

 

 

SOALAN 

 

DATUK SERI PANGLIMA HAJI MOHD SHAFIE BIN HAJI APDAL                

[ SEMPORNA ] minta PERDANA MENTERI menyatakan adakah Pelan 

Pembangunan Labuan 2030 akan diteruskan atau ditambah baik dan 

apakah strategi yang dirangka bagi menyegerakan pemulihan ekonomi di 

wilayah ini sekali gus memacu pembangunan ekonomi Labuan. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, Pelan Pembangunan 

Labuan 2030 diteruskan dengan mengambilkira trend isu serta cabaran 

pembangunan semasa. Pelan pembangunan ini telah melangkau lima (5) 

tahun perancangan sejak dilancarkan pada tahun 2018 di mana projek 

yang dikenalpasti telah dan sedang dalam pelaksanaan.   

 

2. Bagi melaksanakan projek-projek yang dikenalpasti di dalam 

Blueprint Pembangunan Labuan 2030, pelan tindakan pembangunan telah 

disediakan dengan menggariskan menggariskan lima (5) halatuju utama  

yang perlu diambil langkah susulan yang berterusan iaitu: 

 

(i) sektor perkhidmatan kewangan akan dikukuhkan melalui pelan 

transformasi dan rasionalisasi yang sedang dilaksanakan oleh 

Labuan FSA sebagai agensi peneraju.  

(ii) bagi memantapkan lagi sektor ini, makmal sektor minyak dan gas 

telah dilaksanakan yang mana melibatkan peranan WP Labuan 

untuk mengukuhkan fungsi sebagai hab utama menyokong aktiviti 

industri ini; 

(iii) sektor pelancongan menjadi salah satu sumber dan pemacu 

ekonomi Pulau Labuan melalui tindakan-tindakan yang telah 

dikenalpasti dilaksanakan dalam tempoh segera, jangka pendek 

dan jangka panjang. WP Labuan telah mengenalpasti produk 

pelancongan berpotensi berteraskan komuniti, ekologi, 

sumberjaya dan acara; 

(iv) sektor pendidikan dan perkhidmatan awam juga adalah dua sektor 

yang penting dalam menyumbang kepada pertumbuhan ekonomi 

dan penduduk di WP Labuan. Ia merupakan fokus utama program 

pembangunan masa kini bagi memantapkan modal insan dan 

menggalakkan integrasi nasional melalui institusi pendidikan dan 

agensi kerajaan di WP Labuan; 

(v) Seiring dengan menjadikan Labuan sebagai “Smart & Sustainable 

Island City”, Perbadanan Labuan telah menyediakan kerangka 

bandar pintar melalui Blueprint Bandar Pintar WP Labuan yang 

kini sedang dimuktamadkan. Antara projek yang sedang 

dilaksanakan adalah projek Smart City Labuan serta projek yang 

dilaksanakan oleh agensi-agensi yang menerapkan elemen pintar 

dalam sistem penyampaian perkhidmatan. Ini sekaligus 

menyokong segmen ekonomi digital dalam pelbagai sektor 

ekonomi berasas Internet Of Things (IOT); 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 
PERTANYAAN : BUKAN LISAN 
 
DARIPADA  : YB PUAN TERESA KOK SUH SIM  

     [ SEPUTEH ] 

 
 
SOALAN 

 
PUAN TERESA KOK SUH SIM [ SEPUTEH ] minta PERDANA MENTERI 

menyatakan bilangan pemohon rumah PPR di Wilayah Persekutuan Kuala 

Lumpur sehingga Ogos 2023. Apakah rancangan Kerajaan untuk 

membantu golongan berpendapatan rendah untuk mendapat kediaman di 

Wilayah Persekutuan Kuala Lumpur. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, berdasarkan statistik 

Dewan Bandaraya Kuala Lumpur (DBKL), terdapat 4,769 permohonan 

(2021 hingga 2023) bagi Perumahan Awam (PA)/ Projek Perumahan 

Rakyat (PPR) di Wilayah Perkutuan (WP) Kuala Lumpur sehingga 31 

Ogos 2023. 

 

Tuan Yang di-Pertua, 

 

2. YAB Perdana Menteri telah melancarkan program Residensi 

MADANI Wilayah Persekutuan pada 23 Jun 2023. Melalui program ini, 

golongan sasar melibatkan kumpulan rentan (miskin tegar), miskin, B40 

dan M40 yang mempunyai pendapatan seisi rumah sebanyak RM6,339 

sebulan dan ke bawah akan dibantu untuk memiliki kediaman sendiri 

selaras dengan hasrat Kerajaan di bawah Malaysia MADANI. 

 

3. Menerusi program Residensi MADANI Wilayah Persekutuan, 

beberapa kategori rumah untuk dijual dan disewa diperkenalkan mengikut 

keperluan serta berdasarkan kemampuan golongan sasar tersebut. 

Spesifikasi bagi Residensi MADANI untuk kategori penjualan adalah 

berkeluasan minimum di antara 700 ke 800 kaki per segi (kps) dan harga 

jualan di antara RM150,000 ke RM200,000 seunit. Manakala bagi 

Residensi MADANI untuk kategori sewaan turut disediakan dengan harga 

sewaan antara RM300 hingga RM600 sebulan dan mempunyai keluasan 

700 kps. Kesemua jenis Residensi MADANI ini dilengkapi dengan 3 bilik 

tidur dan 2 bilik air, dapur, ruang tamu, ruang makan, yard untuk kegunaan 

dobi dan satu (1) tempat letak kereta berbumbung. 

 

4. Pada masa ini, bagi mengalakkan penyertaan pemaju perumahan 

untuk membangunkan Residensi Madani Wilayah Persekutuan, Jabatan 

Wilayah Persekutuan melalui agensi-agensi di bawahnya menawarkan 

insentif seperti pengecualian caj pembangunan bagi pembinaan 

komponen perumahan MADANI, pengurangan sebanyak 50% sumbangan 

Wang Perkhidmatan Kemajuan (ISF) bagi tujuan pembinaan jalan, dan 

densiti sehingga 1,400 orang seekar (OSE) tertakluk kepada kesesuaian 

lokasi, kemudahan infrastruktur dan lain-lain keperluan teknikal serta 

perancangan oleh Pihak Berkuasa Tempatan (PBT). 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA : YB TUAN ABDUL LATIFF BIN ABDUL  

RAHMAN [ KUALA KRAI ] 

 

 

SOALAN 

 

TUAN ABDUL LATIFF BIN ABDUL RAHMAN [ KUALA KRAI ] minta 

PERDANA MENTERI menyatakan:  

 

a) apa langkah yang diambil oleh Kerajaan terhadap isu kiosk haram 

terutama di kawasan tumpuan pelancong yang gempar baru-baru ini; 

dan  

 

b) adakah Kerajaan hanya menyedari kejadian tersebut selepas ia 

tersebar luas di media sosial dan apakah tindakan yang diambil oleh 

Kerajaan agar perkara ini tidak berlaku pada masa hadapan. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, Dewan Bandaraya Kuala 

Lumpur (DBKL) sentiasa mengambil tindakan tegas terhadap mana-mana 

pihak dengan mengalih atau meroboh kiosk yang dibina tanpa kebenaran 

terutamanya dikawasan tumpuan pelancong di Kuala Lumpur. Namun 

begitu, sebelum sesuatu tindakan pengalihan atau meroboh dilaksanakan, 

notis amaran awal dengan tempoh masa yang bersesuaian akan 

dikemukakan kepada pemilik kiosk. 

 

2. Berkaitan isu yang tular baru-baru ini, pemilik kiosk telah mendapat 

kebenaran bagi menjalankan promosi di luar bangunan. Oleh kerana 

aktiviti promosi yang dijalankan tidak bersesuaian dengan masyarakat 

Malaysia dan melanggar syarat kebenaran yang diberikan, maka tindakan 

penguatkuasaan bagi memberhentikan aktiviti tersebut telah dilaksanakan. 

 

3. Berikut adalah tindakan yang telah dilaksanakan oleh DBKL 

terhadap kiosk tular tersebut :- 

  

i. Penutupan premis serta-merta (seal) telah dilaksanakan di 

bawah Seksyen 101(1)(v) Akta Kerajaan Tempatan 1976. 
 

ii. Pengeluaran satu (1) Notis Kesalahan di bawah UUK 3(1), 

Undang-Undang Kecil Pelesenan Tred, Perniagaan dan 

Perindustrian 2016. 

 

iii. Tindakan sitaan terhadap barangan perniagaan seperti speaker 

dan papan pemotong kek di bawah Seksyen 46, Akta Jalan, 

Parit dan Bangunan 1974 dan Undang-Undang Kecil Pelesenan 

Penjaja (WPKL) 2016. 

3. Pihak DBKL sentiasa melaksanakan pemantauan dari semasa ke 

semasa dan sebagai langkah tindakan awal, notis penguatkuasaan 

dikeluarkan sebagai pemakluman kepada mana-mana pihak atau pemilik 

kiosk berkaitan kesalahan dan ketidakakuran yang dilakukan. Seterusnya 

tindakan sita akan dilaksanakan sekiranya notis tersebut tidak dipatuhi. 

 

Sekian, terima kasih. 

 

 



                                                                                            NO SOALAN: 489 
 

 
 

 

PEMBERITAHUAN PERTANYAAN DEWAN RAKYAT  

MESYUARAT KETIGA, PENGGAL KEDUA  

PARLIMEN KELIMA BELAS TAHUN 2023 

 

 

PERTANYAAN : BUKAN LISAN 

 

DARIPADA  : YB DR. RADZI JIDIN  

     [ PUTRAJAYA ] 

 

 

SOALAN 

 

DR. RADZI JIDIN [ PUTRAJAYA ] minta PERDANA MENTERI 

menyatakan usaha - usaha Kerajaan untuk mengurangkan kos 

pembayaran parkir untuk kakitangan penjawat awam di Putrajaya yang 

ketika ini membebankan mereka. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, kemudahan Tempat Letak 

Kereta (TLK) disediakan untuk kakitangan kerajaan di sekitar kompleks 

pejabat Kerajaan dalam bangunan atau terbuka (berbayar) dan di lot-lot 

tanah kosong secara percuma. 

 

2. Terdapat sejumlah 36,552 petak TLK di Putrajaya termasuk 

kawasan Core Island. Daripada jumlah tersebut, 63.74% di dalam 

bangunan kerajaan dan 18.81% dikawasan terbuka yang berbayar. 

Manakala 17.45% pula dikawasan terbuka dan percuma di lot- lot tanah 

kosong yang belum dibangunkan. Walaubagaimana pun masih terdapat 

lot-lot kosong yang masih belum dibangunkan dan digunakan sebagai TLK 

secara percuma. 

 

3. Kadar caj TLK di Core Island adalah RM1.00 setiap jam dan 

RM4.00 adalah kadar maksimum sehari bermula hari Isnin hingga Jumaat 

dari jam 8.00 pagi hingga 6.00 petang. 

 

4. Penjawat awam yang membayar TLK mendapat keistimewaan 

dengan menggunakan kemudahan pas bulanan di semua TLK berbayar 

dengan kadar rata sebanyak RM90.00 sebulan. Keistimewaan ini boleh 

dibuat melalui agensi masing–masing sebagaimana Surat Pekeliling 

Perkhidmatan Bilangan 2 Tahun 2011, berkenaan Kemudahan Bayaran 

Balik Letak Kenderaan. 

 

Sekian, terima kasih. 

 


